
1. Cyflwyniad 

Mae gan y Pwyllgor Deddfwriaeth, Cyfiawnder a’r Cyfansoddiad gylch gwaith eang sy'n cwmpasu 
amrywiaeth o feysydd. Bwriad yr adroddiad monitro hwn yw rhoi'r wybodaeth ddiweddaraf i 
aelodau'r Pwyllgor am ddatblygiadau polisi allweddol sy'n gysylltiedig â chylch gwaith y Pwyllgor. 
Mae'r adroddiad yn ymdrin â'r cyfnod hyd at 10 Tachwedd 2022. 

Bydd y Pwyllgor yn ystyried y materion hyn ac unrhyw gamau y mae'n dymuno eu cymryd wrth 
ymateb iddynt. Mae'r adroddiad hwn yn cael ei gyhoeddi er mwyn rhoi gwybod i randdeiliaid am 
rai o'r materion y mae’r Pwyllgor wrthi’n eu trafod ar hyn o bryd. 

Mae rhestr o dermau allweddol wedi'i chynnwys fel Atodiad. 

2. Y berthynas rhwng y DU a’r UE  

Mae trafodaethau rhwng y DU a’r UE yn parhau ynghylch Protocol Gogledd 
Iwerddon wrth i Fil Protocol Gogledd Iwerddon barhau â’i daith drwy 
Senedd y DU. Bydd y dyddiad cau ar gyfer cynnal etholiadau Cynulliad 
Gogledd Iwerddon yn cael ei ymestyn gan Lywodraeth y DU, hyd at 19 
Ionawr o bosibl.  

Aeth y dyddiad cau i ffurfio Gweithrediaeth yng Ngogledd Iwerddon heibio ar 28 Hydref. Ar 9 
Tachwedd, cyhoeddodd Chris Heaton-Harris Ysgrifennydd Gwladol Gogledd Iwerddon, y bydd y 
dyddiad cau ar gyfer ffurfio gweithrediaeth yn cael ei ymestyn drwy ddeddfwriaeth, am chwech 
wythnos i ddechrau hyd at 8 Rhagfyr, gydag opsiwn i ymestyn am chwech wythnos arall, hyd at 19 
Ionawr. Dywedodd: 

The aim is to create the time and space necessary for talks between the UK 
Government and the European Commission to develop, and for the Northern 
Ireland parties to work together to restore the devolved institutions as soon as 
possible. 

Cyhoeddodd y byddai’r ddeddfwriaeth hefyd yn rhoi pwerau i Adrannau Gogledd Iwerddon 
gefnogi darparu gwasanaethau cyhoeddus a lleihau cyflogau Aelodau’r Cynulliad Deddfwriaethol 
(MLAs).  

Mae trafodaethau rhwng y DU a’r UE i geisio datrys materion parhaus sy’n ymwneud â’r Protocol 
yn parhau. Adroddodd Bloomberg fod yr UE yn profi cronfa ddata fyw arfaethedig y DU ar gyfer 
olrhain nwyddau, a dyfynnwyd Simon Coveney gan ddweud bod “bwriad gwirioneddol yn 
Llundain i geisio datrys materion y Protocol drwy gyd-drafod dros yr ychydig wythnosau a misoedd 
nesaf. Ac rwy’n meddwl y bydd yr UE yn ymateb yn hael i hynny. A dweud y gwir, rwy’n gwybod y 

https://hansard.parliament.uk/commons/2022-11-09/debates/34B1DD39-AA71-450A-B56B-14CD9DB1EF89/NorthernIrelandElections
https://www.bloomberg.com/news/articles/2022-11-08/uk-and-eu-are-close-to-breakthrough-in-long-running-brexit-spat?leadSource=uverify%20wall
https://twitter.com/antoguerrera/status/158991731825195008


Y Pwyllgor Deddfwriaeth, Cyfiawnder a’r Cyfansoddiad                         Adroddiad monitro – Tachwedd 2022 

3 

byddan nhw." Ychwanegodd yn ddiweddarach, fodd bynnag, y bydd yr UE yn “gadarn iawn” wrth 
amddiffyn ei Farchnad Sengl.  

Dywedodd Maroš Šefčovič, Is-lywydd y Comisiwn Ewropeaidd, ar 7 Tachwedd fod y “mater yma yn 
ymwneud â “dim gwiriadau” yn erbyn “lleiafswm gwiriadau”, yn deillio o Brexit ei hun. Oherwydd 
mae'n rhaid i ni gydnabod bod Brexit wedi newid yn sylfaenol fasnach ar ynys Iwerddon.”  

Mae Bil Protocol Gogledd Iwerddon Llywodraeth y DU yn parhau ar ei hynt drwy Senedd y DU. 
Nid yw'r dyddiad ar gyfer y Cyfnod Adrodd wedi’i gyhoeddi eto. Byddai’r Bil yn caniatáu i 
Weinidogion y DU newid yn unochrog effeithiau’r Protocol mewn cyfraith ddomestig heb 
fewnbwn na chytundeb yr UE. Dywedodd yr Is-lywydd Šefčovič, ar 7 Tachwedd nad yw’r 
ansicrwydd ynghylch y Bil “yn mynd i helpu”, a chyfeiriodd at achlysur 25ain mlynedd ers ffurfio 
Cytundeb Belffast (neu’r Cytundeb Gwener y Groglith) ym mis Ebrill 2023. 

Pwyllgorau’r Senedd yn cyflwyno adroddiad ar y Memorandwm Cydsyniad 
Deddfwriaethol ar Fil Protocol Gogledd Iwerddon cyn y bleidlais gydsynio 
ar 22 Tachwedd. 

Mae dau o bwyllgorau’r Senedd, yn ogystal â’r Pwyllgor hwn, wedi cyflwyno adroddiad ar 
Femorandwm Cydsyniad Deddfwriaethol Llywodraeth Cymru ar y Bil hyd yma. Nododd Pwyllgor 
Diwylliant, Cyfathrebu, y Gymraeg, Chwaraeon a Chysylltiadau Rhyngwladol y Senedd ei bryderon 
am effaith y Bil ar y berthynas rhwng y DU a’r UE a Chymru ac Iwerddon. Roedd yn cytuno â 
Llywodraeth Cymru bod gan Gymru ddiddordeb uniongyrchol yn y Protocol, a galwodd am i 
ddatrysiad gael ei negodi. Nododd Pwyllgor yr Economi, Masnach a Materion Gwledig hefyd ei 
bryderon fod goblygiadau cost y Bil a’r effaith ar fasnach a phorthladdoedd yng Nghymru yn 
anhysbys.  

Bydd y Senedd yn pleidleisio ynghylch a ddylid cydsynio â’r Bil ddydd Mawrth 22 Tachwedd.           

Mae cyfarfodydd y Cytundeb Masnach a Chydweithredu (TCA) wedi'u 
cynnal drwy gydol mis Hydref, a disgwylir rhagor yn fuan. Cynhaliodd y 
Cynulliad Partneriaeth Seneddol (PPA) ei ail gyfarfod ar 7-8 Tachwedd, 
ble’r oedd Aelodau o’r Senedd yn bresennol  

Cynrychiolwyd y Senedd gan Huw Irranca Davies AS, Cadeirydd y Pwyllgor Deddfwriaeth, 
Cyfiawnder a Chyfansoddiad, a Luke Fletcher AS, a oedd yn cynrychioli Pwyllgor yr Economi, 
Masnach a Materion Gwledig. Ystyriodd y Cynulliad y trafodaethau sy'n mynd rhagddynt mewn 
perthynas â Phrotocol Gogledd Iwerddon, cydweithredu o ran Ynni a meysydd posibl eraill o 
gydweithredu yn y dyfodol, hawliau dinasyddion, artistiaid teithiol, diogelwch a chydweithredu o 
ran amddiffyn ac ymgysylltiad y deddfwrfeydd datganoledig a chymdeithas sifil Ewropeaidd yng 
ngwaith y Cynulliad. Mabwysiadodd ei argymhelliad ffurfiol cyntaf i Gyngor Partneriaeth y 
Cytundeb Masnach a Chydweithredu ar Ynni.  

https://ec.europa.eu/commission/presscorner/detail/en/STATEMENT_22_6651
https://ymchwil.senedd.cymru/erthyglau-ymchwil/esboniad-o-fil-protocol-gogledd-iwerddon/
https://bills.parliament.uk/bills/3182/stages
https://ec.europa.eu/commission/presscorner/detail/en/STATEMENT_22_6651
https://senedd.cymru/media/zykh0g0u/lcm-ld14446-w.pdf
https://busnes.senedd.cymru/mgIssueHistoryHome.aspx?IId=39699
https://senedd.wales/media/xo0gsi3u/cr-ld15435-e.pdf
https://senedd.wales/media/xo0gsi3u/cr-ld15435-e.pdf
https://senedd.cymru/archif/datganiadau-busnes/08-11-2022-datganiad-a-chyhoeddiad-busnes/
https://www.parliament.uk/mps-lords-and-offices/offices/delegations/uk-eu-parliamentary-partnership-assembly-delegation/uk-parliament-to-host-session-of-uk-eu-parliamentary-partnership-assembly/second-meeting-of-the-uk-eu-parliamentary-partnership-assembly/

Mae rhagor o gyfarfodydd y Cytundeb Masnach a Chydweithredu naill ai wedi’u cynnal yn 
ddiweddar, neu disgwylir iddynt gael eu cynnal yn yr wythnosau nesaf.  

Datblygiadau eraill 

 Mae'r anghydfod parhaus dros fynediad y DU at raglenni gwyddoniaeth ac ymchwil yr 
UE, gan gynnwys Horizon, yn parhau. Mae Llywodraeth y DU wedi cymryd camau i 
liniaru’r oedi, gan gynnwys ymestyn y cymorth ariannol i ymgeiswyr a datblygu 
cynlluniau amgen.   

 Mae’r DU wedi mynychu sawl fforwm a gynhelir gan yr UE, gan gynnwys y Gymuned 
Wleidyddol Ewropeaidd a Phroses Berlin ar y Balcanau Gorllewinol. Ym mis Hydref 
2022, gofynnodd y DU am gael ymuno â’r Prosiect PESCO sydd o dan arweiniad yr UE 
ar symudedd milwrol. Mae disgwyl penderfyniad ar 15 Tachwedd.    

 Siaradodd y Cwnsler Cyffredinol yn y Cyfarfod Llawn ar 9 Tachwedd am ei bryderon y 
gallai penderfyniad yr UE ar ddigonolrwydd data’r DU gael ei ddileu mewn perthynas 
â’r Bil Diogelu Data a chytundebau masnach.  

3. Ymwahanu ac aliniad  

Cyflwynwyd Bil Cyfraith yr UE a Ddargedwir (Dirymu a Diwygio)  Llywodraeth y 
DU ar 22 Medi. Y Bil hwn yw cynllun Llywodraeth y DU ar gyfer ymdrin â’r 
rhan fwyaf o gyfraith yr UE sy’n parhau yn ei lle yn y DU ar ôl Brexit. Gallai 
arwain at aliniad ac ymwahanu yn fewnol yn y DU a rhwng y DU a’r UE. 

Mae’r Bil yn dechrau ar y cyfrif dyddiau o ran y gwaith o gadw, diwygio neu ddileu’r rhan fwyaf o 
gyfraith yr UE a ddargedwir cyn 31 Rhagfyr 2023, oni bai bod Gweinidogion y DU yn ei ymestyn 
hyd at 23 Mehefin 2026, sef deng mlynedd ers y refferendwm Brexit. Bwriad y Bil yw: 

 dirwyn i ben y mwyafrif o gyfraith yr UE a ddargedwir fel ei bod yn dod i ben ar 31 
Rhagfyr 2023; 

 ailenwi cyfraith yr UE a ddargedwir sy'n weddill yn “gyfraith gymathedig”; 

 darparu mecanwaith ymestyn machlud hyd at 23 Mehefin 2026; 

 rhoi pwerau i Weinidogion y DU a Gweinidogion Cymru ddiwygio, diddymu a disodli 
cyfraith yr UE a ddargedwir a chyfraith gymathedig yn haws; 

 rhoi pwerau i Weinidogion adfer goruchafiaeth cyfraith yr UE a ddargedwir; 

https://ec.europa.eu/info/strategy/relations-non-eu-countries/relations-united-kingdom/eu-uk-trade-and-cooperation-agreement/meetings-eu-uk-partnership-council-and-specialised-committees-under-trade-and-cooperation-agreement-0_en
https://www.gov.uk/government/news/uk-launches-formal-consultations-with-eu-over-access-to-scientific-programmes
https://www.gov.uk/government/news/government-extends-horizon-europe-financial-safety-net
https://www.gov.uk/government/news/government-publishes-proposals-for-package-of-transitional-measures-to-support-research-and-innovation-sector-affected-by-horizon-europe-%20oedi
https://www.gov.uk/government/news/government-publishes-proposals-for-package-of-transitional-measures-to-support-research-and-innovation-sector-affected-by-horizon-europe-%20oedi
https://www.consilium.europa.eu/en/meetings/international-summit/2022/10/06/
https://www.consilium.europa.eu/en/meetings/international-summit/2022/10/06/
https://twitter.com/JamesCleverly/status/1588121726046666753
https://commonslibrary.parliament.uk/research-briefings/cbp-9058/?utm_source=HOC+Library+-+Research+alerts&utm_campaign=ce3a866f57-EMAIL_CAMPAIGN_2022_11_09_08_00&utm_medium%20=%20e-bost&utm_term=0_a9da1c9b17-ce3a866f57-104113169&mc_cid=ce3a866f57&mc_eid=6ec079646d
https://cofnod.senedd.cymru/Plenary/13044
https://bills.parliament.uk/bills/3340

 darparu rhagor o ddisgresiwn i lysoedd domestig ymadael â chyfraith achosion cyfraith 
yr UE a ddargedwir; 

 diddymu'r Targed Effaith Busnes fel rhan o ddiwygiadau rheoleiddiol eraill. 

Cyhoeddodd Llywodraeth Cymru ei Memorandwm Cydsyniad Deddfwriaethol 
ar y Bil ar 3 Tachwedd, ac ynddo mae’n argymell y dylai’r Senedd atal ei 
chydsyniad i’r Bil.  

4. Cysylltiadau rhynglywodraethol a rhyngseneddol 

Yn y sesiwn Cwestiynau i'r Prif Weinidog yn ystod y Cyfarfod Llawn ar 11 
Hydref, dywedodd y Prif Weinidog fod “cwymp” wedi bod yn y cytundeb 
rhynglywodraethol newydd ers i weinyddiaeth Truss ddod i rym ym mis 
Medi. Dywedodd Mr Drakeford fod cyfarfodydd a drefnwyd ar lefel IMSC ac IMG i gyd wedi cael 
eu canslo neu eu gohirio gan Lywodraeth newydd y DU. Yn ystod holl arweinyddiaeth Liz Truss, ni 
siaradodd Prif Weinidog y DU â Phrif Weinidog Cymru na Phrif Weinidog yr Alban.  

Siaradodd Prif Weinidog newydd y DU a Phrif Weinidog Cymru ar 25 Hydref. Yn ystod Cwestiynau’r 
Prif Weinidog ar yr un diwrnod, dywedodd Mr Drakeford ei fod yn gobeithio “y bydd Prif 
Weinidog newydd y DU yn mabwysiadu agwedd wahanol o ran y berthynas â'r Llywodraethau 
datganoledig ar draws y Deyrnas Unedig”. 

Cyfarfu y Fforwm Rhyngseneddol am yr eildro yn y Senedd ddydd Gwener 
28 Hydref. 

Bu cynrychiolwyr o Bwyllgorau o Dŷ’r Cyffredin, Tŷ’r Arglwyddi, Senedd yr Alban a’r Senedd yn 
trafod Protocol Gogledd Iwerddon, cyfraith yr UE a ddargedwir a’r cytundeb rhynglywodraethol 
newydd. Cyhoeddwyd datganiad ar y cyd ac ynddo roedd y rhai a oedd yn bresennol yn codi 
pryderon ynghylch cwmpas pwerau dirprwyedig yn neddfwriaeth y DU sy’n ymwneud ag ymadael 
â’r UE.  

5. Deddf Marchnad Fewnol y DU  

Plastigau untro  

Mae Bil Diogelu'r Amgylchedd (Cynhyrchion Plastig Untro) (Cymru) wedi’i gyfeirio at y Pwyllgor 
Newid Hinsawdd, yr Amgylchedd a Seilwaith ar gyfer trafodion Cyfnod 2, yn dilyn cytundeb y 
Senedd ar y cynigion ar egwyddorion cyffredinol a phenderfyniad ariannol y Bil. 

https://senedd.cymru/media/zykh0g0u/lcm-ld14446-w.pdf
https://cofnod.senedd.cymru/Plenary/13009#A74918
https://cofnod.senedd.cymru/Plenary/13009#A74918
https://twitter.com/PrifWeinidog/status/1585011681242931200
https://cofnod.senedd.cymru/Plenary/13013#A75367
https://ymchwil.senedd.cymru/erthyglau-ymchwil/meithrin-perthnasoedd-da-fforwm-rhyngseneddol-y-du-yn-cyfarfod-am-yr-eildro/
https://busnes.senedd.cymru/documents/s130795/Fforwm%20Rhyngseneddol%20-%20Datganiad%20ar%20y%20Cyd%20-%20Hydref%202022.pdf
https://busnes.senedd.cymru/mgIssueHistoryHome.aspx?IId=39943
https://business.senedd.wales/ieListDocuments.aspx?CId=700&MId=13009&Ver=4

6. Fframweithiau cyffredin  

Cyhoeddodd Pwyllgor Fframweithiau Cyffredin Tŷ’r Arglwyddi ymateb 
Llywodraeth y DU i'w adroddiad ar 'Fframweithiau Cyffredin: cyfle heb ei 
gyflawni?' 

Mae Llywodraeth y DU o’r farn bod y Pwyllgor wedi gwneud 22 o argymhellion ffurfiol ac mae 
wedi derbyn 13 ohonynt, wedi derbyn yn rhannol neu wedi cytuno mewn egwyddor i 5 ac wedi 
gwrthod 3 ohonynt. Mae ymateb Llywodraeth y DU yn dweud y bydd yn gweithio gyda 
llywodraethau datganoledig i weithredu rhai o'r argymhellion. Mae ymateb Llywodraeth y DU 
mewn perthynas â Bil Cyfraith yr UE a Ddargedwir (Dirymu a Diwygio), yn cadarnhau y bydd y Bil 
‘yn effeithio ar y rhan fwyaf os nad pob un o’r Fframweithiau Cyffredin’. Mae Llywodraeth y DU, 
fodd bynnag, wedi ymrwymo i ddefnyddio Fframweithiau Cyffredin yn briodol ac ni fydd yn ceisio 
gwneud newidiadau i’r Bil sy’n dod o fewn y Fframweithiau, heb ddilyn y prosesau y cytunwyd 
arnynt gan y gweinidog ym mhob Fframwaith'.  

7. Deddfwriaeth 

Deddfwriaeth Llywodraeth Cymru 

Mae pedwar Bil yn cael eu hystyried gan y Senedd, y mae tri ohonynt yn eu 
cyfnodau cychwynnol ac un yng nghyfnod 2.  

 Cyflwynwyd Bil Amaethyddiaeth (Cymru) ar 26 Medi, ac mae’n mynd drwy broses 
graffu Cyfnod 1 ar hyn o bryd.  

 Cyflwynwyd y Bil Partneriaeth Gymdeithasol a Chaffael Cyhoeddus (Cymru) ar 
7 Mehefin, ac mae'n mynd drwy waith craffu yng Nghyfnod 1 ar hyn o bryd.  

 Cyflwynwyd Bil yr Amgylchedd  Hanesyddol (Cymru) ar 4 Gorffennaf, ac ar hyn o 
bryd mae'n mynd drwy’r cyfnod ystyriaeth gychwynnol.  

 Bil Diogelu'r Amgylchedd (Cynhyrchion Plastig Untro) (Cymru) ar 20 Medi, ac 
mae yng Nghyfnod 2 ar hyn o bryd.              

Mae Llywodraeth Cymru wedi lansio ymgynghoriad ar Fil Cyfraith Statud (Diddymu) (Cymru) 
drafft. Mae’r Bil drafft yn ceisio “helpu i glirio’r llyfr statud” a “dod ag eglurder ynghylch pa 
gyfraith sy’n berthnasol i Gymru”.  

Cyhoeddodd Llywodraeth Cymru ei hadroddiad blynyddol ar raglen Dyfodol Cyfraith Cymru ar 
gyfer 2021-22. Ochr yn ochr â chyhoeddi’r adroddiad, darparodd y Cwnsler Cyffredinol a 

https://committees.parliament.uk/publications/31445/documents/176341/default/
https://busnes.senedd.cymru/mgIssueHistoryHome.aspx?IId=39968
https://busnes.senedd.cymru/mgIssueHistoryHome.aspx?IId=39479
https://busnes.senedd.cymru/mgIssueHistoryHome.aspx?IId=39698
https://busnes.senedd.cymru/mgIssueHistoryHome.aspx?IId=39943
https://llyw.cymru/bil-cyfraith-statud-diddymiadau-cymru
https://llyw.cymru/sites/default/files/publications/2022-11/dyfodol-cyfraith-cymru-adroddiad-blynyddol-2021-i-2022.pdf

Gweinidog y Cyfansoddiad ddiweddariad ar waith Llywodraeth Cymru i sicrhau bod deddfwriaeth 
Cymru ar legislation.gov.uk yn gyfredol yn Gymraeg ac yn Saesneg.  

Deddfwriaeth y DU 

Ymddiswyddodd Liz Truss fel Prif Weinidog y DU ar 20 Hydref. Yn dilyn 
gornest fer am yr arweinyddiaeth, dewiswyd Rishi Sunak i gymryd ei lle, a daeth yn Brif Weinidog y 
DU ar 25 Hydref. Penododd ei Gabinet newydd dros y dyddiau a oedd yn dilyn. Penodwyd David 
TC Davies yn Ysgrifennydd Gwladol Cymru.  

Mae’n bosibl y gall cynlluniau deddfwriaethol newid bellach o dan 
Lywodraeth newydd y DU.  

Mae Dominic Raab yr Ysgrifennydd Gwladol dros Gyfiawnder newydd wedi dweud y gall y Bil 
Hawliau ddychwelyd i'r Senedd yn yr wythnosau nesaf (gweler adran 10).  

Mae Llywodraeth y DU wedi oedi o ran cyhoeddi ei chynllun economaidd newydd hyd 17 
Tachwedd. Mae Rebecca Evans, y Gweinidog Cyllid a Llywodraeth Leol wedi dweud y dylai 
Llywodraeth y DU roi sicrwydd na fydd toriadau gwariant.  

Cafodd Bil Llywodraeth Cymru (Pwerau Datganoledig), sef Bil Aelod Preifat a gyflwynwyd 
gan yr Arglwydd Wigley, ei ail ddarlleniad yn Nhŷ’r Arglwyddi ddydd Gwener 28 Hydref. Mae’r Bil 
yn ceisio sicrhau na all pwerau’r Senedd gael eu diwygio na’u tynnu’n ôl heb bleidlais uwch-
fwyafrif (dwy ran o dair) o’i haelodau etholedig. 

Cydsyniad deddfwriaethol 

Bellach mae memoranda cydsyniad deddfwriaethol (LCMs) wedi’u gosod 
ar gyfer naw Bil y DU newydd ers Araith y Frenhines ym mis Mai. 

O ganlyniad, mae cyfanswm o 56 o Femoranda Cydsyniad Deddfwriaethol a Memoranda 
Cydsyniad Deddfwriaethol Atodol yn y Chweched Senedd. O’r Memoranda Cydsyniad 
Deddfwriaethol sy’n cael eu hystyried ar hyn o bryd, mae Llywodraeth Cymru yn argymell bod y 
Senedd yn atal ei chydsyniad o ran y cyfan neu rannau o dri Bil, sef: 

 Bil Protocol Gogledd Iwerddon; 

 Bil Ffyniant Bro ac Adfywio; a 

 Bil Cyfraith yr UE a Ddargedwir (Dirymu a Diwygio) 

Mae Mick Antoniw AS, y Cwnsler Cyffredinol a Gweinidog y Cyfansoddiad wedi dweud bod Bil 
Cyfraith yr UE a Ddargedwir yn cynnwys rhannau sylweddol na chafodd eu rhannu â Llywodraeth 
Cymru cyn cyflwyno’r Bil. Dywedodd Mr Antoniw fod y Bil, fel y’i cyflwynwyd, yn cynnwys pwerau 
cydamserol sy’n “annerbyniol yn gyfansoddiadol”.  

https://llyw.cymru/datganiad-ysgrifenedig-diweddaru-deddfwriaeth-cymru
https://llyw.cymru/datganiad-ysgrifenedig-ymateb-llywodraeth-cymru-i-ddatganiad-y-canghellor-ar-y-cynllun-cyllidol
https://bills.parliament.uk/bills/3173
https://llyw.cymru/datganiad-ysgrifenedig-bil-cyfraith-yr-ue-ddargedwir-dirymu-diwygio

Mae’r penderfyniad o ran rhoi cydsyniad i Fil Banc Seilwaith y DU a rhan fach o’r Bil Caffael yn 
parhau’n destun trafodaethau gyda Llywodraeth y DU. 

8. Comisiwn y Cyfansoddiad 

Cyhoeddodd y Comisiwn gofnodion y cyfarfodydd a gynhaliwyd ganddo ar 22 Mehefin 
a 28 Mehefin 2022. Roedd y cyfarfod ar 22 Mehefin yn cynnwys sesiynau gyda Syr Paul Silk ar 
ei fyfyrdodau ar Gomisiwn Silk a chyda’r Llywydd (a swyddogion y Senedd) ar ddiwygio’r Senedd a 
gwaith y Senedd ar addysg ac ymgysylltu â dinasyddion.   

Bydd y Comisiwn yn cyhoeddi ei adroddiad interim ar ddiwedd 2022. 

9. Diwygio etholiadol 

Cyhoeddwyd Papur Gwyn ar Weinyddu a Diwygio Etholiadol ar 11 Hydref, ac 
mae’r ymgynghoriad yn parhau’n agored ar gyfer derbyn ymatebion tan 
Ionawr 2023. Mae’r cynigion yn y Papur Gwyn yn cynnwys:  

 Cydgrynhoi cyfraith etholiadol, gan gynnwys Gorchymyn Cynnal Etholiadau hygyrch a 
dwyieithog newydd cyn etholiadau’r Senedd 2026, ac ailddatgan yr etholfraint. 

 Cofrestru pleidleiswyr yn awtomatig ar gyfer etholiadau datganoledig yn dod yn 
orfodol ar gyfer pob Swyddog Cofrestru Etholiadol. Byddai hyn yn cynnwys defnyddio 
cytundebau rhannu data newydd ag awdurdodau lleol, a dileu Cofrestrau Agored. Mae 
nifer o gynlluniau peilot yn cael eu cynllunio.  

 Sefydlu Bwrdd Rheoli Etholiadol annibynnol yng Nghymru, wedi’i nodi mewn 
deddfwriaeth, i ddisodli Bwrdd Cydlynu Etholiadol Cymru. 

Ceir rhagor o wybodaeth yn yr erthygl hon gan Ymchwil y Senedd.  

10. Cyfiawnder 

Llywodraeth y DU 

Mae Dominic Raab AS wedi’i ail-benodi fel Arglwydd Ganghellor ac Ysgrifennydd Gwladol dros 
Gyfiawnder, gan ddisodli Brandon Lewis AS, a wasanaethodd yn y rôl honno rhwng 6 Medi a 25 
Hydref. 

Mae’r Cydbwyllgor ar Hawliau Dynol wedi ysgrifennu at yr Arglwydd Ganghellor a’r Ysgrifennydd 
Gwladol dros Gyfiawnder i gadarnhau safbwynt presennol Llywodraeth y DU o ran y Bil Hawliau. 

https://llyw.cymru/datganiad-ysgrifenedig-bil-cyfraith-yr-ue-ddargedwir-dirymu-diwygio
https://llyw.cymru/cyfarfod-y-comisiwn-annibynnol-ar-ddyfodol-cyfansoddiadol-cymru-28-mehefin-2022-html
https://llyw.cymru/ymgynghoriad-ar-y-papur-gwyn-ar-weinyddu-diwygio-etholiadol-html
https://ymchwil.senedd.cymru/erthyglau-ymchwil/diwygio-etholiadol-yng-nghymru-y-tu-hwnt-i-bleidleisiau-yn-16-oed

Mae Mr Raab ers hynny wedi cadarnhau y bydd y Bil Hawliau yn dychwelyd i’r Senedd “yn yr 
wythnosau nesaf”. 

Cytunodd Cymdeithas y Bar Troseddol i atal gweithredu diwydiannol yn dilyn trafodaethau gyda'r 
Weinyddiaeth Gyfiawnder. Cynigiodd Brandon Lewis AS, y cyn Arglwydd Ganghellor ac 
Ysgrifennydd Gwladol dros Gyfiawnder, becyn o ddiwygiadau ychwanegol a chodiadau ffioedd ar 
gyfer cymorth cyfreithiol troseddol, sy’n cynrychioli buddsoddiad pellach o £54 miliwn. 

Cymru 

Siaradodd Mick Antoniw AS, y Cwnsler Cyffredinol a Gweinidog y Cyfansoddiad, yng 
Nghynhadledd Cymru'r Gyfraith yn Llandudno ar 7 Hydref. Galwodd y Cwnsler Cyffredinol a 
Gweinidog y Cyfansoddiad ar Lywodraeth y DU i weithredu mewn pedwar maes: 

• Newid goslef o ran perthynas Llywodraeth y DU â’r sector cyfreithiol; 
• Cael gwared ar y Bil Protocol Gogledd Iwerddon, y Bil Hawliau a Bil Cyfraith yr UE a 

Ddargedwir (Dirymu a Diwygio); 
• Rhagor o fuddsoddi yn y system cyfiawnder; 
• Ymgysylltu’n llawn â’r gwaith o ddatblygu system cyfiawnder Cymru ar sail yr argymhellion 

gan Gomisiwn Thomas. 

Mae Dr Robert Jones a’r Athro Richard Wyn Jones, ill dau o Ganolfan Llywodraethiant Cymru, 
Prifysgol Caerdydd wedi cyhoeddi llyfr ar system Cyfiawnder Troseddol Cymru.  

 

 

 

 

 

 

 

 

https://committees.parliament.uk/publications/31438/documents/176321/default/
https://twitter.com/DominicRaab/status/1589014794010492928
https://www.criminalbar.com/resources/news/ballot-results-october-2022/
https://llyw.cymru/angen-newid-cyfeiriad-o-ran-cyfiawnder-y-cwnsler-cyffredinol
https://www.gwasgprifysgolcymru.org/book/the-welsh-criminal-justice-system/

